
Testamėnts 

 

Nestatīkėt mon sunkė paminkla 

Ėš jouda Karelėjės akmėnėis. 

Vo atritinkėt lauka akmenieli, 

Kor kažkomet siedieta pėimėnėis. 

 

Tiktās ne pėlka, i ne jouda, 

Bet rausva kāp ognelė, 

Kumet mėiguotė eidama, 

Anou apšvėistė liuob saulelė. 

 

Ėškalkėt akminie smėlgelė, 

Tuokė pat kor auga dėrvuos, 

Kor viejē anā nulaužė galvelė, 

Ėr vasaruoms ėšbalst nu saulės kaitruos. 

 

Smiltiuoms pabarstīkėt takelius, 

Aple tuo rausva akminieli, 

Ka aš matīčiau jūsa piedelės 

Aple kapa kauburieli. 

 

Če čiulbies atskrėdės paukštielis, 

Lītos laistīs akminie smėlgelė, 

Gal sustuos i kuoks žmuogielis. 

Apgalvuotė žmuogaus kieli... 

 


